
W<1. 596. Frumvarp

til markalaga.

Frá landbúnaðarnefnd.

1. gr-
Sjerhver sauðfjáreigandi er skyldur að hafa mark, er hann einkennir 

með búfje sitt alt, og skal hann hafa einkent búfje það, er hann má henda, 
' áður en 8 vikur eru af sumri.

2. gr.
Mörk eru tvenns konar, eyrnamörk og brennimörk. Alt búfje skal 

eyrnamarka. Enginn má eiga meira en tvö eyrnamörk.
Mörk helga eignarrjett, fyrst eyrnamark svo brennimark, en sje annar 

eigandi brennimarks en eyrnamarks, helgar brennimark eignarrjettinn.
Alt fje skal eyrnamarka. Kaupi einbver fje, skal bann innan tveggja 

daga færa það til marks sins.

3. gr.
Skrá skal haldin i Reykjavik yfir mörk á landinu. Skal hún færð af 

manni, er stjórnarráðið skipar til þess. Þar skal færa öll mörk, sem skrásett 
verða eftir lögum þessum.

Markvörður skal hafa að launum 1200 kr. á ári úr Jandssjóði. '
Kostnaður við rekstur starfs hans skal greiddur, að svo miklu leyti 

sem unt er, með tekjum þeim, sem greiðast fyrir skrásetningu marka, en 
heimilt er stjórnarráðinu að greiða alt að 2000 kr. til þess að koma skrá- 
setningunni i sæmilegt horf.

Tekjur og gjöld markstofunnar skulu vera áætlaðar i fjárlögum.

4. gr.
Engir mega hafa sama sauðfjármark, er búa í sama hjeraði eða svo 

nær, að fjárgöngur þeirra nái saman.
Engir mega hafa sama hrossamark, er búa i sama bjeraði eða svo 

nær, að afrjettalönd þeirra nái saman.
Heimilt er markverði að neita að skrásetja mark, ef hann telur markið 

ekki nothæft. Svo getur hann og bannað notkun óskrásettra marka.

5. gr.
Nú vill markeigandi fá mark sitt skrásett, og skal hann þá sénda 

markverði i borguðu brjefi tilkynningu um það; skal í henni standa greinileg 
lýsing á markinu, og saga marksins rakin eftir föngum. Skal markvörður svo 
fljótt sem unt er senda markeiganda tilkynningu um móttökuna og skrásetn- 
ingu marksins, ef skrásett verður.



Nú hafa tveir eða fleiri i sama hjeraði eða svo nær, að fjárgðngur 
þeirra komi saman, sama mark, og skal þá sá fá skrásetningu á markinu, 
sem sjálfur eða forfeður hans hafa lengst notað markið. Úr sliku sker mark- 
vörður.

Biðji að eins einn af fleiri, er samkvæmt markaskrám sýslnanna nota 
markið, um skrásetningu á marki sinu, skal það skrásett, ef aðrir, er fyrir 
markinu kunna að vera skrifaðir i markaskrám sýslnanna, biðja eigi um skrá- 
setningu á þvi innan þriggja mánaða frá þvi beiðni hans barst markverði, en 
rjett er að markvörður geri þeim viðvart um beiðni hans.

Greiða skal eina krónu fyrir skrásetningu marksins.

6. gr.
Nú vill maður gera sjer mark, og skal hann þá fá samþykki mark- 

varðar til marktökunnar. Geti hann eigi fengið mark það, er hann vildi, skal 
markvörður gera honum kost annara marka.

Greiða skal hann 2 kr. fyrir skrásetningu marksins og auglýsingar- 
kostnað, en öll ný mörk skal markvörður auglýsa i blaði þvi, er flytur 
stjórnarvaldaauglýsingar.

7. gr.
Skifta skal marki sem öðrum arfl, ef fleiri standa til. Taki einhver 

erfingjanna við jörðinni, skal hann halda markinu.

8. gr.
Flytji markeigandi búferlum milli sýslufjelaga, má hann ekki flytja 

mark sitt með sjer, nema með samþykki markvarðar. Þegar markvörður 
hefir samþykt flutninginn, skal markeigandi skýra hreppstjóra i breppi þeim, 
er hann beflr fært bú sitt í, frá marki sinu, svo það verði skráð i þeirri sýslu.

Verði eigandaskifti að marki, er hinum nýja eiganda skylt að skýra 
markverði frá því.

Bjett er manni að Ijá öðrum mark sitt, ef sauðlaus er.

9. gr.
Engum er beimilt að nota sauðijármörk sin til þess að einkenna með 

hross sin. Skulu brossaeigendur fá lögskráð mörk til þess, og fer um skrá- 
setning þeirra sem um önnur mörk i lögum þessum. ,

. 10. gr.
Brennimörk eru tvenns konar, brennimörk sýslufjelags og hrepps, er 

skal setja á vinstra born. Brennimark sýslunnar skal vera einn bókstafur, en 
mest þrír bókstafir, en breppurinn táknaður með tölustöfum. Engin sýslu- 
breunimörk mega vera eins. Brennimark eiganda skal vera á hægra horni. 
Brennimörk má lögskrá gegn sama gjaldi og eyrnamörk. Eigi mega fleiri 
en einn i sömu sýslu hafa sama brennimark.

11- gn -
Ef Qe er ómarkað eða markið óglögt, svo eigi verði úr ráðið, þá geta 



menn helgað sjer slikan Qenað, ef þeim gagnast vottar að eignarrjetti sínum. 
Ella helgar ær eignarrjett að lambi, kýr um kálf, hryssa um folald.

Alt það fje, sem ekki finst rjettur eigandi að, er eign þess sveitarfjelags, 
sem það finst i, og skal farið með það sem hlutaðeigandi fjallskilareglugerð 
mælir fyrir um. Þó er Qeð ekki eign þess sveitarfjelags, sem það finnst i, ef 
sýslu- og hreppsbrennimerkt er, heldur hrepps þess, er brennimarkið á, ef 
eigandi finst ekki.

12. gr.
Sýslunefndir skulu annast um, að prentaðar sjeu, eigi sjaldnar en 5. 

hvert ár ef sýslubúar eru yfir 3500, ella eigi sjaldnar en 10. hvert ár, skrá 
yfir öll fjármörk í sýslunni. Markvörður skal, gegn gjaldi frá sýslunum, hafa 
yfirumsjón með skrám þessum, og má eftir 1. janúar 1930 ekkert eyrnamark 
prenta i skrám þessum, sem ekki hefir verið lögskráð.

Markvörður skal fá ókeypis tvö eintök af öllum markaskrám, sem út 
eru gefnar.

13. gr.
Brot gegn lögum þessum varða seklum frá 5—200 kr. Nú notar maður 

mark, sem honum er óbeimilt, og má þá dæma hann í dagsektir, uns hann 
hefir úr bætt. Allar sektir eftir lögum þessum renna i landssjóð.

Með mál út af brotum gegn. lögum þessum skal farið sem almenn 
lögreglumál. '

14. gr.
Með lögum þessum er úr gildi numinn Landsbrigðabálkur Jónsbókar 

47.—48. kap., 39. og 44. gr. í Rjettarbót 2. júlí 1294 og siðasta málsgrein i 70. 
gr. sveitarstjórnarlaga 10. nóv. 1905, sem og önnur ákvæði, er kunna að koma 
í bága við lög þessi.

15. gr.
Lög þessi, ásamt ákvæðum um stundarsakir, öðlast gildi 1. janúar 1918.

Ákuœði um standarsakir.
Til 1. janúar 1930 er markeigendum þeim, er hafa látið skrá mörk 

sin i núgildandi markaskrár landsins, heimilt að nota mörk þau, er þeir hafa 
nú, nema markvörður banni. Gildir heimild þéssi eins, þótt þeir hafi fengið 
önnur mörk lögskráð.

Greinatgerð.

Það er langt siðan, að menn hafa fundið til þess, hversu óheppilegt það 
er, að hver og einn getur mark tekið eftir geðþótta sinum. Af þessu hefir leitt 
alls konar sammerkingar, og er enginn óhultur fyrir því, að mark hans sje ekki 
tekið upp; og það af manni í næslu sveit, eða svo nærri, að fjárgöngur nái saman.



Þetta leiðir ofl til misdráttar og vanskila á fje. Og ákvæði Jónsbókar um mark- 
töku virðast vera gleymd ásamt fleiru, sem þar er, þótt þau muni enn i gildi 
vera.

Það er því langt síðan að raddir hafa komið fram um að ráða bót á 
þessu.

Mest hafa menn hugsað sjer að ráða bót á því með þvi að lögskrá 
sýslna og hreppamörk um land alt, og skyldi þá sýslumark vera yfirmark á 
hægra eyra en hreppsmark undirmark á þvi. Nokkrir hafa viljað ganga enn 
lengra, og heimila sýslunefndum að lögbinda og markið á vinstra eyranu, svo 
að mark væri fyrir bæ hvern.

Þessi aðferð líst nefndinni ekki fær, meðal annars vegna þess, að hún 
raskar mjög mikið mörkum manna, og hlyti að valda afar-miklum glundroða á 
meðan hún væri að komast á, en svo lika, og það ekki hváð síst, vegna þess, 
að með þvi yrði flutningur sýslna og jafnvel bæja á milli nærfelt ókleifur, nema 
með þvi að selja jafnframt búfje sitt alt.

Nefndin sjer hins vegar, að það er brýn nauðsyn á þvi, að máli þessu 
sje kipt í lag sem allra fyrst, og ber þvi fram ofangreint frumvarp.

Þess skal getið, að Búnaðarfjelag íslands samþykti á siðasta þingi sinu 
að skora á Alþingi að setja lög um sauðfjármörk.

Um einstakar greinar frumvarpsins viljum vjer taka eftirfarandi fram.

Um 1. gr.
Um hana er ekkert að segja; hún er nákvæmlega eins og ákvæði Jóns- 

bókar.

Um 2. gr.
Eftir ákvæðum Jónsbókar helga eignamörk ein eignarijett. Nefndinni þótti 

rjett að bæta hjer við brennimörkum.
Að öðru leyti er greinin eftir þeirri venju, er ríkt hefir. í Jónsbók er 

manni bannað að hafa nema eitt mark, og i sumum sýslum er bann það tekið 
upp i Qallskilareglugerðina, en nefndinni þótti það varla rjett, þar sem »lambs- 
mark« og »soramark« tiðkast viða um landið, að leggja bann við þvi, enda 
engin hætta á markahörgul eftir að stjórn er komin á um þau efni.

Um 3. gr.
Hjer er gert ráð fyrir þvi, að sett sje á fót skrifstofa, þótt i smáum stíl 

sje, til þess að vinna að þvi, að skipulag komist á fjármörk landsmanna. Þessa 
aðferð til þess að leysa úr glundroða þeim, er nú á sjer stað, veldur án efa 
minstum breytingum á mörkum manna, og allur bávaði fólks getur haldið mörk- 
um þeim, er hann nú hefir.

Við ætlumst til þess, að maður sá, er til þessa verður skipaður og við 
nefndum markvörð, hafi umsjón og stjórn á öllu því, er hjer að lýtur. Hann 
skrásetji mörkin, leiðbeini við marktökur og fari með stjórn markaskráa sýslnanna. 
— Að sjálfsögðu ber öllum sýslunefndum að aðstoða hann i starfinu og senda 
honum markaskrár sínar, svo hann megi notfæra sjer þær i starfi sínu.

Þóknun sú, er við höfum ætlað markverði, getur verið aö reynist of lág 



fyrstu árin, á meðan að verið er að koma skipuiagi á þetta og skrásetja mörkin, 
en eflir þann tíma verður starfið stórum Ijettara og þóknunin full hátt seld.

Við vildum þvi ekki ákveða hana hærri, þvi hætt er við, að launa- 
upphæð sú yrði áframhaldandi. Annan kostnað við rekstur starfsins viljum við 
láta greiða af skrásetningargjaldinu, en ef afgangur verður af því, greiðist þær
tekjur til landssjóðs.

að
Við höfum farið lauslega yfir allar markaskrár landsins til þess að gæta 

markafjölda þeim, sem nú er.
Við skjóta yfirsýn leist oss að markafjöldinn væri:

' Gullbringu og Kjósarsýsla og Reykjavik (1916) um ... ... 1028 mörk
Borgarfjarðarsýsla (1912) um ............................ ... ... ... 695 —
Mýrasýsla (1911) um.............................................. .. ••• ... 724 —
Snæfellsnessýsla (1911) um ............................. .................... 1040 —
Dalasýsla (1908) um.............................................. ••• <•• ... 918 —
Vestur-Barðastrandarsýsla (1914) um ............ .......... . • • • 621 —
Austur-Barðastrandarsýsla (1912) um .......... ... ••• •»• 364 —
Vestur-ísafjarðarsýsla um .................................... ••• ••• ••• 700 —
Norður-ísafjarðarsýsla (1902) um .................... • • • ............ 753 —
Strandasýsla (1910) um ............................  ... ...................528 —
Húnavatnssýsla (1911) um ............................. ••• •• ... 2217 —
Skagafjarðarsýsla (1910) um ............................. ... ............ 1916 —
Eyjafjarðarsýsla (1911) um ............................. .................... 1937 —
Suður-Þingeyjarsýsla (1913) um .................... ••• ... ••• 1665
Norður-Þingeyjarsýsla (1911) um .................... .................... 552 —
Múlasýslur (1910) um ..................................... .......... . .•• 3556 ——
Austur-Skaftafellssýsla (1906) um .................... .................... 639 —
Vestur-Skaftafellssýsla (1908) um .................... .................... 674 —
Rangárvallasýsla (1912) um ............................. • . • ..• ... 1167 —
Árnessýsla (1912)...................................................... ................... 1777 —

eða alls um ... 23471 mark
og má vera, að þau sjeu nú fleiri orðin. Það er þvi Ijóst, að skráning markanna 
er mikið starf, en aðal-starfið er þó hið leiðbeinandi starf markvarðar við upp- 
töku marka. Sjeu — og það hlýtur svo að verða — öll fjármörk landsins lög- 
skráð, ættu tekjur þær, sem af þvi eru, að nema yfir 20 þús. kr., og liklega ekki 
undir 25 þús. kr., og ætti það að vera meira en nægilegt til að greiða kostnað- 
inn við þnð, þótt burðargjaldið verði mikið. Nefndinni hefir samt virst það 
nauðsyn, að heimila fjárveitingu til þess að koma þessu á fót, kaupa skáp, spjöld, 
prenta eyðublöð o. þ. h., og þvi hefir hún sett ákvæði um það, og býst hún við 
að sú upphæð nægi.

Nefndin vill taka það sjerstaklega fram, að hún telur það eitt af hlut- 
verkum markvarðar að koma á samræmi um nöfn markanna um land alt.

Um 4. gr.
Það er rjett, að markvörður geti neitað um skrásetningu á marki, ef hann 

telur það lítt nothæft, annaðhvort af þvi, að hann telur það of mikið hrottamark, 
eins og afeyrt, þririfað, þrístúfrifað, eöa af öðrum ástæðum. Á meðal slikra marka 



viljnm vjer benda á blaðrifað, hvathamrað, sneiðhamrað, sýlt i hvatt, tvígala 
(2 göt) o. fl.

Þá getur það og verið nauðsynlegt, að markvörður geti bannað mark- 
eigendum að nota mörk þau, er þeir nú fara með, aðallega til þess að vernda 
önnur mörk, sem hafa verið skrásett.

Um 5. gr.
Reglan fyrir þvi, hver mark skuli hljóta ef margir nota, er gömul og þarf 

ekki skýringar, en nauðsyn er að markvörður hafi þar úrskurðarvald. Til þess 
að tryggja það, að aðrir, er markið nota, viti af skrásetningarbeiðninni, er ætlast 
til að markvörður tilkynni markhafendum frá því, enda þótt það auki að mikl- 
um mun kostnað og fyrirhöfn við starfið.

Um 6. gr.
Þarfnast ekki skýringar.

Um 7. gr.
Þarfnast ekki skýringar.

Um 8. gr.
Til þess að tryggja það, að mörkin fullnægi ákvæðum 4. gr., eru ákvæði 

8. gr. nauðsynleg.

Um 9. gr.
Nefndin ætlast til þess, að hrossamörk sjeu ekki hin sömu og sauðfjár- 

mörk, og ef einhver vilji nota sauðQármark sitt sem hrossamark, verði hann að 
fá það skrásett bæði sem hrossa og sauðfjármark. En það telur nefndin ekki 
eins nauðsynlegt, að fjarlægð milli hrossamarka sje eins mikil og sauðQármarka, 
og að þvi lýtur 4. gr.

Um 10. gr.
Sýslubrennimörk og hreppa eru nú viða farin að tiðkast, svo sem greinin 

gerir ráð fyrir. Rjett er að markvörður samþykki sýslubrennimörkin, en eftir því 
er nefndin veit best, ætti hvergi eða nærfelt hvergi að þurfa að breyta þeim.

Annars er frekari skýring óþörf.

Um 11. gr.
Sú breyting er hjer gerð frá venju þeirri, er ríkir nú, að sýslu- og hrepps- 

brennimark er látið helga eignarrjett á kindinni til handa þeim hreppi, er brenui- 
markið á, ef eigandi finst ekki. Rjettast væri, að alt hornótt íje væri með hrepps- 
brennimarki, og í sumum sýslum er svo fyrir mælt i íjallskilareglugerðinni. Það 
ætti að flýta fyrir rjettum drætti.

Um 12. gr.
Þessi grein breytir síðustu málsgrein í 70. gr. sveitarstjórnarlaganna. Að- 

albreytingin er sú, að markvörður sje sjálfsagður ritstjóri markaskránna, og það 



til þess, að frekari trygging fáist fyrir þvi, að að eins lögskráð mörk verði prent- 
uð i skránum og að fullkomið samræmi komist á nöfn markanna og niðurröðun 
þeirra.

Það er nauðsynlegt fyrir markvörð við upptöku marka að hafa allar 
markaskrár landsins, jafnt gamlar sem nýjar, og að því lýtur síðasta málsgrein 
greinarinnar.

Um 13. gr.
Skýring óþörf,

Um 14. gr.
Skýring óþörf.

Um 15. gr.
Vjer viljum að sem allra fyrst verði byrjað á undirbúningi málsins, og 

þvi sett að lögin öðlist gildi 1. jan. 1918. Það stendur lika i sambandi við tima- 
takmarkið í ákvæðum um stundarsakir.

Um ákvæði um s t u n d a r s a k i r.

Ákvæði um meðferð marka þeirra, sem menn nota nú, eru í 4. gr., og 
er gert ráð fyrir, að hver geti haldið niarki sinu til 1. jan. 1930, nema mark- 
vörður banni, og er það aðallega gert vegna sammerkinga innan sýslu eða þar 
sem nánar Qárgöngur eru, svo að þeir, er skrásetja mörk sin, geti sem fyrst náð 
markhelgi.

Þar sem nefndin leggur til, að þeir, er fá lögskráð mörk, megi líka halda 
eldri mörkum sinum, þá ætlast hún til þess, að öll lömb og fje, er markeigandi 
kann að kaupa, verði markað undir nýja markið, og hverfur þá gamla markið af 
sjálfu sjer jafnótt og bústofninn yngist upp.


